
REGOLAMENT (UE) 2021/1230 TAL-PARLAMENT EWROPEW U TAL-KUNSILL
tal-14 ta’ Lulju 2021
dwar il-hlas transkonfinali fl-Unjoni
(kodifikazzjoni)

(Test b’rilevanza ghaz-ZEE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b’'mod partikolari I-Artikolu 114(1) tieghu,
Wara li kkunsidraw il-proposta tal-Kummissjoni Ewropea,

Wara li l-abbozz tal-att legizlattiv intbaghat lill-parlamenti nazzjonali,

Wara li kkunsidraw l-opinjoni tal-Bank Centrali Ewropew (),

Wara li kkunsidraw l-opinjoni tal-Kumitat Ekonomiku u So¢jali Ewropew (%),

Filwaqt li jagixxu skont il-procedura legizlattiva ordinarja (),

Billi:

(1) Ir-Regolament (KE) Nru 924/2009 tal-Parlament Ewropew u tal-Kunsill () gie emendat kemm-il darba b'mod
sostanzjali (). Fl-interess tac-carezza u r-razzjonalita, jenhtieg li dak ir-Regolament jigi kkodifikat.

(2)  Ghall-funzjonament korrett tas-suq intern u sabiex jigi ffacilitat il-kummer¢ transkonfinali fi hdan 1-Unjoni, huwa
essenzjali li l-imposti fuq il-hlasijiet transkonfinali feuro jkunu l-istess bhal dawk fuq il-pagamenti korrispondenti fi
hdan Stat Membru.

(3)  Firrigward tal-istrumenti tal-hlas li huma principalment jew esklussivament stampati, bhac-cekkijiet, ma jinghatax
parir li jigi applikat il-principju tal-ugwaljanza tal-imposti billi, min-natura taghhom, ma jistghux jigu pprocessati
b'mod effi¢jenti dags il-pagamenti elettronici.

(4)  I-principju tal-ugwaljanza tal-imposti ghandu jigi applikat ghal hlasijiet li jinbdew jew li jintemmu b’'mod stampat
jew fkontanti jekk ikunu pprocessati elettronikament bhala parti mill-katina tal-esekuzzjoni tal-hlasijiet, ghajr
ic-cekkijiet, kif ukoll ghall-imposti kollha, kemm jekk relatati direttament jew indirettament ma’ tranzazzjoni ta’
hlas, 1i jinkludu imposti marbuta ma’ kuntratt. Imposti indiretti jinkludu imposti ghat-twaqqif ta’ ordni ghal hlas
permanenti, jew drittijiet ghall-uzu ta’ karta ta’ hlas jew ta’ karta ta’ debitu jew kreditu, li ghandhom ikunu l-istess
ghal tranzazzjonijiet ta’ hlasijiet nazzjonali u transkonfinali fl-Unjoni.

(5)  Sabiex tigi evitata I-frammentazzjoni tas-swieq tal-hlas, huwa xieraq li jigi applikat il-prin¢ipju tal-ugwaljanza tal-
imposti. Ghal dak il-ghan ghandu jigi identifikat ghal kull katergorija ta’ tranzazzjoni ta’ hlas transkonfinali, hlas
nazzjonali li ghandu l-istess karatteristici ta’ hlas transkonfinali jew karatteristi¢i simili hafna tieghu. Il-kriterji li
gejjin jistghu, perezempju, jintuzaw biex jigi identifikat il-hlas nazzjonali jkun ekwivalenti ghal hlas transkonfinali:
il-mezz uzat biex jinbeda, jigi esegwit u jintemm il-hlas, il-livell ta’ awtomazzjoni, kwalunkwe garanzija ta’ hlas,
l-istatus tal-klijent, ir-relazzjoni mal-fornitur tas-servizz tal-hlas, jew l-istrument ta’ hlas uzat, kif definit fil-punt (14)
tal-Artikolu 4 tad-Direttiva (UE) 2015/2366 tal-Parlament Ewropew u tal-Kunsill (%). Dawk il-kriterji m'ghandhomx
ikunu kkunsidrati bhala ezawrjenti.

() GUC65,25.2.2021, p. 4.

() GUC56,16.2.2021, p. 43.

() Il-pozizzjoni tal-Parlament Ewropew tat-23 ta’ Gunju 2021 (ghadha mhijiex ippubblikata fil-Gurnal Uffi¢jali) u d-deéizjoni tal-Kunsill
tat-13 ta’ Lulju 2021.

(*) Ir-Regolament (KE) Nru 924/2009 tal-Parlament Ewropew u tal-Kunsill tas-16 ta’ Settembru 2009 dwar il-hlas transkonfinali fil-
Komunita u li jhassar ir-Regolament (KE) Nru 2560/2009 (GU L 266, 9.10.2009, p. 11).

() Aral-Anness L.

() Direttiva (UE) 2015/2366 tal-Parlament Ewropew u tal-Kunsil 25 ta’ Novembru 2015 dwar is-servizzi ta’ pagament fis-suq intern, li
temenda d-Direttivi 2002/65/KE, 2009/110/KE u 2013/36/UE u r-Regolament (UE) Nru 1093/2010, u li thassar id-Direttiva
2007/64/KE (GU L 337, 23.12.2015, p. 35).

(6)  L-awtoritajiet kompetenti ghandhom, meta jidhrilhom li jkun necessarju, johorgu linji gwida biex jigu identifikati
il-hlasijiet ekwivalenti. [l-Kummissjoni, assistita fejn xieraq, mill-Kumitat tal-Hlasijiet, stabbiliti bl-Artikolu 85(1)
tad-Direttiva 2007/64/KE tal-Parlament Ewropew u tal-Kunsill ('), ghandha tipprovdi gwida adattata u tassisti
l-awtoritajiet kompetenti.

(7)  Sabiex jigi ffacilitat il-funzjonament tas-suq intern u biex jigu evitati l-inugwaljanzi bejn utenti tas-servizzi ta’
pagament fiz-zona tal-euro u Stati Membri mhux fiz-Zona tal-euro fir-rigward ta’ pagamenti transkonfinali bl-euro,
jehtieg li jkun zgurat li -imposti ghall-pagamenti transkonfinali bl-euro fl-Unjoni jkunu allinjati mal-imposti ghall-
pagamenti nazzjonali ekwivalenti li jsiru bil-munita nazzjonali tal-Istat Membru fejn ikun jinsab il-fornitur tas-
servizz ta’ pagament tal-utent tas-servizz ta’ pagament. Fornitur ta’ servizz ta’ pagament jitqies li jinsab fl-Istat
Membru fejn jipprovdi s-servizzi tieghu lill-utent tas-servizz ta’ pagament.

(8)  L-imposti ghall-kambju tal-munita jirrapprezentaw spiza sinifikanti ta’ pagamenti transkonfinali meta muniti
differenti jkunu uzati fl-Istat Membru tal-pagatur u fl-Istat Membru tal-benefi¢jarju. L-Artikolu 45 tad-Direttiva (UE)
2015/2366 jezigi li l-imposti u r-rata tal-kambju uzata jkunu trasparenti, l-Artikolu 52, punt (3), ta’ dik id-Direttiva
jispecifika rekwiziti ta’ informazzjoni fir-rigward ta’ tranzazzjonijiet ta’ pagamenti koperti minn kuntratt gafas u
I-Artikolu 59(2) ta’ dik id-Direttiva jkopri r-rekwiziti ta” informazzjoni ghal partijiet li joffru servizzi ta’ kambju tal-
munita fautomated teller machine (ATM) jew fil-punt ta’ bejgh. Huwa mehtieg li jigu previsti mizuri addizzjonali li
jipprotegu lill-konsumaturi kontra tariffi eccessivi ghal servizzi ta’ kambju tal-munita u biex jizguraw li
l-konsumaturi jinghataw l-informazzjoni li jehtiegu biex jaghmlu l-ahjar ghazla ta’ kambju tal-munita.

(9)  I-mizuri i ghandhom jigu implimentati jenhtieg li jkunu xierqa, adegwati u kosteffettivi. Fl-istess hin,
f'sitwazzjonijiet fejn il-pagatur ikun ikkonfrontat b'ghazliet ta’ kambju tal-munita differenti fATM jew fil-punt ta’
bejgh, l-informazzjoni pprovduta jenhtieg li taghmel il-paragun possibbli, biex il-pagatur ikun jista’ jaghmel ghazla
infurmata.

(10) Biex tinkiseb il-komparabbilta, l-imposti fuq il-kambju tal-munita ghall-pagamenti kollha permezz ta’ kard jenhtieg li
jigu espressi bl-istess mod, jigifieri bhala margni percentwali fuq l-aktar rati ta’ referenza ricenti tal-kambju tal-euro
disponibbli mahruga mill-Bank Centrali Ewropew (BCE). Jista’ jkun li margni jkollha ssir fuq il-bazi ta’ rata derivata
minn Zewg rati tal-BCE fil-kaz ta’ kambju bejn Zewg muniti mhux tal-euro.

(11) Skont ir-rekwiziti ta’ informazzjoni generali dwar l-imposti tal-kambju stabbiliti fid-Direttiva (UE) 2015/2366,
il-fornituri tas-servizzi tal-kambju tal-munita jenhtieg li jizvelaw informazzjoni dwar l-imposti tal-kambju tal-
munita taghhom qabel tinbeda t-tranzazzjoni ta’ pagament. Jenhtieg li l-partijiet li joffru servizzi ta’ kambju tal-
munita PATM jew fil-punt ta’ bejgh, jipprovdu informazzjoni cara u accessibbli dwar l-imposti taghhom ghal tali
servizzi, perezempju billi juru l-imposti taghhom fuq il-bank jew b'mod digitali fuq it-terminal, jew fuq l-iskrin fil-
kaz ta’ xiri online. Minbarra l-informazzjoni msemmija fl-Artikolu 59(2) tad-Direttiva (UE) 2015/2366, dawk
il-partijiet jenhtieg li jipprovdu, qabel jinbeda l-pagament, informazzjoni esplicita dwar l-ammont li ghandu jithallas
lill-benefi¢jarju fil-munita uzata mill-benefi¢jarju u l-ammont totali li ghandu jithallas mill-pagatur fil-munita tal-
kont tal-pagatur. L-ammont li ghandu jithallas fil-munita uzata mill-benefi¢jarju jenhtieg li jesprimi I-prezz tal-
prodotti jew tas-servizzi li se jinxtraw u jista’ jintwera fic-check-out minflok fuq it-terminal tal-pagament. II-munita
uzata mill-benefi¢jarju b'mod generali tkun il-munita lokali, izda skont il-prin¢ipju tal-liberta kuntrattwali, fcerti
kazijiet tista’ tkun munita ohra tal-Unjoni. L-ammont totali li ghandu jithallas mill-pagatur fil-munita tal-kont tal-
pagatur jenhtieg li jikkonsisti fil-prezz tal-prodotti jew tas-servizzi u l-imposti attwali fuq il-kambju tal-munita.
Barra minn hekk, iz-zewg ammonti jenhtieg li jkunu dokumentati fuq l-ircevuta jew fuq mezz iehor li jibqa’ tajjeb
fit-tul.

(12) Fir-rigward tal-Artikolu 59(2) tad-Direttiva (UE) 2015/2366, meta servizz ta’ kambju tal-munita jkun offrut fATM
jew fil-punt ta’ bejgh, jenhtieg li jkun possibbli li I-pagatur jirrifjuta dak is-servizz u minflok ihallas fil-munita uzata
mill-beneficjarju.

() Direttiva 2007/64/KE tal-Parlament Ewropew u tal-Kunsill tat-13 ta’ Novembru 2007 dwar is-servizzi ta’ hlas fis-suq intern li temenda
d-Direttivi 97/7KE, 2002/65/KE, 2005/60/KE u 2006/48 /KE u li thassar id-Direttiva 97/5/KE (GU L 319, 5.12.2007, p. 1).

(14)

(15)

(16)

(20)

(21)

Sabiex il-pagaturi jkunu jistghu jqabblu l-imposti tal-ghazliet ta’ kambju tal-munita fATM jew fil-punt ta’ bejgh,
jenhtieg li I-fornituri tas-servizzi ta’ pagament tal-pagatur jinkludu informazzjoni kompletament komparabbli dwar
l-imposti applikabbli ghall-kambju tal-munita fit-termini u l-kundizzjonijiet tal-kuntratt qafas taghhom, u jenhtieg
ukoll i jaghmlu dik l-informazzjoni pubblika fuq pjattaforma elettronika disponibbli b’'mod wiesa’ u facilment
accessibbli, b'mod partikolari fuq il-websites tal-klijenti taghhom, fuq il-websites taghhom dwar is-servizzi bankarji
domestici u fuq l-applikazzjonijiet bankarji mobbli taghhom, b’'mod li jkun accessibbli u jinftichem fa¢ilment. Dan
ghandu jaghti lok ghall-izvilupp ta’ websites tat-tqabbil biex il-konsumaturi jsibuha aktar facli li jgabblu I-prezzijiet
meta jivvjaggaw jew jaghmlu xiri barra minn pajjizhom. Barra minn hekk, il-fornituri tas-servizzi ta’ pagament ta’
pagatur jenhtieg li jfakkru lill-pagaturi dwar l-imposti tal-kambju tal-munita applikabbli meta jsir pagament
permezz ta’ kard fmunita ohra, billi juzaw kanali ta’ komunikazzjoni elettronika disponibbli b'mod wiesa’ u
facilment accessibbli, bhal messaggi SMS, posta elettronika jew notifiki awtomatici (push notifications) permezz tal-
applikazzjoni bankarja mobbli tal-pagatur. Il-fornituri tas-servizzi ta’ pagament jenhtieg li jagblu mal-utenti tas-
servizzi ta’ pagament dwar il-kanal ta’ komunikazzjoni elettronika li permezz tieghu huma jipprovdu
l-informazzjoni dwar l-imposti fuq il-kambju tal-munita, filwaqt li jqisu l-aktar mezz effettiv biex jintlahaq
il-pagatur. Il-fornituri tas-servizzi ta’ pagament jenhtieg li jaccettaw ukoll it-talbiet tal-utenti tas-servizzi ta’
pagament li jaghzlu li ma jircevux messaggi elettronici li jkun fihom informazzjoni dwar l-imposti fuq il-kambju tal-
munita.

In-noti perjodici ta’ tfakkir huma xierqa fsitwazzjonijiet meta l-pagatur joqghod barra mill-pajjiz ghal perjodi itwal
ta’ zmien, perezempju meta l-pagatur jigi stazzjonat jew ikun ged jistudja barra mill-pajjiz, jew meta l-pagatur juza
regolarment kard ghal xiri online fil-munita lokali. L-obbligu li jigu pprovduti tali noti ghandu jizgura li l-pagatur
ikun infurmat meta jigi biex jikkunsidra l-ghazliet differenti ta’ kambju tal-munita.

Huwa importanti li tigi ffacilitata l-ezekuzzjoni tal-hlasijiet transkonfinali mill-fornituri tas-servizzi tal-hlas. Fdak
ir-rigward, l-istandardizzazzjoni ghandha tkun imhegga fir-rigward, partikolarment, tal-uzu tal-identifikatur tan-
numru tal-kont ta’ pagament internazzjonali (IBAN) u tal-kodici tal-identifikazzjoni tan-negozju (BIC). Huwa
ghalhekk xieraq li I-fornituri tas-servizz tal-hlas jipprovdu lill-utenti tas-servizz I-IBAN u I-BIC tal-kont ikkoncernat.

Sabiex ikun zgurat li l-istatistika tal-bilan¢ tal-hlasijiet fil-qafas taz-Zona Unika ta’ Pagamenti bl-Euro tkun kontinwa,
effi¢jenti u tinghata fil-waqt, ta’ min jizgura li d-data immedjatament disponibbli, bhall-IBAN, il-BIC u l-ammont tat-
tranzazzjoni jew id-data dwar il-hlasijiet aggregati ghall-istrumenti differenti tal-hlas tkun tista’ tibqa’ tingabar, jekk
il-process tal-gbir ma jfixkilx l-ipprocessar tal-hlasijiet awtomizzati u jista’ jigi awtomizzat kompletament. Dan
ir-Regolament ma jaffettwax l-obbligi ta’ rappurtar ghal finijiet ohrajn ta’ linja politika, bhall-prevenzjoni tal- hasil
tal-flus u tal-finanzjament ta’ terroristi, jew ghal finijiet fiskali.

L-awtoritajiet kompetenti ghandhom jinghataw is-setgha biex b'mod effi¢jenti jkunu jistghu jwettqu l-kompiti
taghhom ta’ monitoragg u biex jiehdu l-mizuri kollha mehtiega biex jigi zgurat li I-fornituri tas-servizzi tal-hlas
jikkonformaw ma’ dan ir-Regolament.

Biex tigi zgurata l-possibbilta ta’ rimedju fil-kazijiet ta’ applikazzjoni hazina ta’ dan ir-Regolament, l-Istati Membri
ghandhom jipprovdu proceduri adegwati u effettivi biex isiru Imenti jew appelli u ghas-soluzzjoni ta’ kwalunkwe
tilwim bejn l-utenti tas-servizzi tal-hlas u I-fornituri tas-servizz tal-hlas taghhom. Huwa wkoll importanti li jinhatru
awtoritajiet kompetenti u korpi li joffru rimedju bonarju.

Huwa essenzjali li jigi zgurat li l-awtoritajiet kompetenti u I-korpi ta’ rimedju bonarju fi hdan 1-Unjoni jikkoperaw
attivament sabiex it-tilwim transkonfinali li jirrizulta minn dan ir-Regolament jissolva fil-waqt u minghajr
diffikultajiet. Ghandu jkun possibbli li koperazzjoni bhal din tiehu l-forma ta’ skambju ta’ informazzjoni dwar il-ligi
jew il-prattika legali fil-gurisdizzjonijiet taghhom jew ta’ trasferiment jew ta’ tehid ta’ proceduri ta’ Imenti jew ta’
rimedju fejn mehtieg.

Huwa mehtieg li l-Istati Membri jistabbilixxu fil-ligi nazzjonali penali effettivi, proporzjonati u disswazivi ghan-
nuqqas ta’ konformita ma’ dan ir-Regolament.

L-estensjoni tal-applikazzjoni ta’ dan ir-Regolament ghal muniti li mhumiex l-euro ghandhu jkollha benefi¢gji ¢ari,
specjalment fir-rigward tal-ghadd ta’ hlasijiet koperti. Jenhtieg i tigi stabbilita procedura ta’ notifikazzjoni sabiex
l-Istati Membri li ma ghandhomx l-euro bhala l-munita taghhom ikunu jistghu jestendu l-applikazzjoni ta’ dan
ir-Regolament ghall-hlasijiet transkonfinali li jitwettqu bil-munita nazzjonali taghhom.

(22) Jenhtieg li -Kummissjoni tipprezenta lill-Parlament Ewropew, lill-Kunsill, lill-BCE u lill-Kumitat Ekonomiku u So¢jali
Ewropew rapport dwar l-applikazzjoni tar-regola rigward l-ugwalizzazzjoni tal-ispiza tal-pagamenti transkonfinali
fl-euro mal-ispiza tat-tranzazzjonijiet nazzjonali fmuniti nazzjonali u dwar l-effettivita tar-rekwiziti ta’
informazzjoni brabta mal-kambju tal-munita stabbiliti fdan ir-Regolament. Jenhtieg ukoll li I-Kummissjoni
tanalizza possibilitajiet ulterjuri, u I-fattibbilta teknika ta’ dawk il-possibbiltajiet, li r-regola tal-imposti ugwali tigi
estiza ghall-muniti kollha tal-Unjoni u li tkompli ttejjeb it-trasparenza u l-komparabbilta tal-imposti tal-kambju tal-
munita, kif ukoll il-possibbilta li tigi disattivata u attivata l-ghazla li jigi accettat kambju tal-munita permezz ta’
partijiet li mhumiex il-fornitur tas-servizz ta’ pagament tal-pagatur.

(23) Billi l-ghanijiet ta’ dan ir-Regolament ma jistghux jinkisbu b'mod suffi¢jenti mill-Istati Membri izda jistghu minflok,
minhabba l-iskala u l-effetti tal-azzjoni, jinkisbu ahjar fil-livell tal-Union, I-Unjoni tista’ tadotta mizuri, fkonformita
mal-principju tas-sussidjarjeta kif stabbilit fl-Artikolu 5 tat-Trattat dwar 1-Unjoni Ewropea. Skont il-principju ta’
proporzjonalita, kif stabbilit fdak l-Artikolu, dan ir-Regolament ma jmurx lil hinn minn dak li huwa mehtieg sabiex
jinkisbu dawk l-ghanijiet,

ADOTTAW DAN IR-REGOLAMENT:

Artikolu 1

Suggett u kamp ta’ applikazzjoni

1.  Dan ir-Regolament jistabbilixxi regoli dwar il-pagamenti transkonfinali u dwar it-trasparenza tal-imposti fuq
il-kambju tal-munita fI-Unjoni.

2. Dan ir-Regolament japplika ghall-hlasijiet transkonfinali, skont id-dispozizzjonijiet tad-Direttiva (UE) 2015/2366, li
huma denominati feuro jew fmuniti nazzjonali tal-Istati Membri li jkunu nnotifikaw l-intenzjoni taghhom li jestendu
l-applikazzjoni ta’ dan ir-Regolament ghall-munita nazzjonali taghhom skont l-Artikolu 13 ta’ dan ir-Regolament.

Minkejja l-ewwel subparagrafu ta’ dan il-paragrafu, 1-Artikoli 4 u 5 japplikaw ghall-pagamenti nazzjonali u transkonfinali li
jkunu denominati fl-euro jew fmunita nazzjonali ta’ Stat Membru ghajr l-euro u li jkunu jinvolvu servizz ta’ kambju tal-
munita.

3. Dan ir-Regolament ma japplikax ghall-hlasijiet imwettqa mill-fornituri tas-servizzi tal-hlas fisimhom stess jew fisem
fornituri ohrajn ta’ servizzi tal-hlas.

Artikolu 2
Definizzjonijet

Ghall-finijiet ta’ dan ir-Regolament, japplikaw id-definizzjonijiet li gejjin:

(1) “pagament transkonfinali” tfisser tranzazzjoni ta’ hlas ipprocessata elettronikament mibdija mill-pagatur, jew minn
benefi¢jarju, fejn il-fornituri tas-servizzi tal-hlas tal-pagatur u I-fornituri tas-servizzi tal-hlas tal-benefi¢jarju jinsabu fi
Stati Membri differenti;

(2) “pagament nazzjonali” tfisser tranzazzjoni ta’ hlas ipprocessata elettronikament mibdija mill-pagatur, jew minn jew
permezz ta’ benefi¢jarju, fejn il-fornitur tas-servizz tal-hlas tal-pagatur u l-fornitur tas-servizz tal-hlas tal-beneficjarju
jinsabu fl-istess Stat Membru;

(3) “pagatur” tfisser persuna fizika jew guridika li ghandha kont tal-pagament u tippermetti ordni ta’ hlas minn dak
il-kont tal-hlas, jew, fejn ma jkun hemm l-ebda kont tal-hlas, persuna fizika jew guridika li tordna I-hlas;

(4) “benefi¢jarju” tfisser persuna fizika jew guridika li tkun ir-ricevitur intenzjonat ta’ fondi li kienu s-suggett ta’
tranzazzjoni ta’ hlas;

(5) “fornitur tas-servizz tal-hlas” tfisser kwalunkwe kategoriji ta’ persuni guridi¢i msemmija fl-Artikolu 1(1) tad-Direttiva
l-istituzzjonijiet elenkati fil-punti (2) sa (23) tal-Artikolu 2(5) tad-Direttiva 2013/36/UE tal-Parlament Ewropew u tal-
Kunsill %) li jibbenefikaw minn deroga ta’ Stat Membru ezercitata skont l-Artikolu 2(5) tad-Direttiva (UE) 2015/2366;

(6) “utent ta’ servizz ta’ pagament” tfisser persuna fizika jew guridika li tuza servizz ta’ pagament fil-kapacita ta’ pagatur
jew benefi¢jarju, jew tat-tnejn;

(7) “tranzazzjoni ta’ hlas” tfisser att, mibdi minn pagatur jew permezz ta’ benefi¢jarju, jikkonsisti minn tqeghid,
trasferiment jew gbid ta’ fondi, irrispettivament minn kwalunkwe obbligi sottostanti bejn il-pagatur u l-benefi¢jarju;

(8) “ordni tal-hlas” tfisser kwalunkwe istruzzjoni minn pagatur jew benefi¢jarju lill-fornitur tas-servizz tal-hlas tieghu, li
titlob l-esekuzzjoni ta’ tranzazzjoni ta’ hlas;

(9) “imposta” tfisser kwalunkwe ammont impost fuq utent ta’ servizz ta’ pagament minn fornitur ta’ servizz ta’ pagament
li jkun marbut direttament jew indirettament ma’ tranzazzjoni ta’ pagament, kwalunkwe ammont impost fuq utent ta’
servizzi ta’ pagament minn fornitur ta’ servizzi ta’ pagament jew parti li tipprovdi servizzi ta’ kambju tal-munita
fkonformita mal-Artikolu 59(2) tad-Direttiva (UE) 2015/2366 ghal servizz ta’ kambju tal-munita, jew tahlita tat-
tnejn;

(10) “fondi” tfisser karti tal-flus u muniti, flus skritturali u flus elettronici kif definiti fl-Artikolu 2, punt (2), tad-Direttiva
2009/110/KE tal-Parlament Ewropew u tal-Kunsill (°);

(11) “konsumatur” tfisser persuna fizika li tagixxi ghal finijiet ohra li mhumiex il-kummer¢, in-negozju jew il-professjoni
taghha;

(12) “mikro-intrapriza” tfisser intrapriza, li fil-waqt tal-konkluzjoni tal-kuntratt tas-servizz ta’ pagament tkun intrapriza kif
definit fl-Artikoli 1 u I-Artikolu 2(1) u (3) tal-Anness ghar-Rakkomandazzjoni 2003/361/KE (**);

(13) “tariffa ta’ skambju” tfisser tariffa mhallsa bejn il-fornituri tas-servizz tal-hlas tal-pagatur u tal-benefi¢jarju ghal kull
tranzazzjoni ta’ debitu dirett;

(14) “debitu dirett” tfisser servizz ta’ pagament biex jigi ddebitat il-kont tal-hlas tal-pagatur, fejn tranzazzjoni ta’ hlas tkun
mibdija minn benefi¢jarju abbazi tal-kunsens moghti mill-pagatur lill-benefi¢jarju, lill-fornitur tas-servizz tal-hlas tal-
benefi¢jarju jew lill-fornitur tas-servizz tal-hlas tal-pagatur stess;

(15) “skema ta’ debitu dirett” tfisser gabra ta’ regoli, prattika u standards komuni maqbula bejn il-fornituri tas-servizz tal-
hlas biex ikunu esegwiti tranzazzjonijiet ta’ debitu dirett.

Artikolu 3

Imposti ghal tranzazzjonijiet ta’ hlasijiet transkonfinali u hlasijiet nazzjonali korrispondenti

1. L-imposti li fornitur ta’ servizz ta’ pagament jitlob minn utent ta’ servizz ta’ pagament fir-rigward ta’ pagamenti
transkonfinali fl-euro ghandhom ikunu l-istess dags l-imposti mitluba minn dak il-fornitur tas-servizz ta’ pagament ghal
pagamenti nazzjonali ekwivalenti tal-istess valur fil-munita nazzjonali tal-Istat Membru fejn ikun jinsab il-fornitur tas-
servizz ta’ pagament tal-utent tas-servizz ta’ pagament.

2. L-imposti li fornitur ta’ servizz ta’ pagament jitlob minn utent tas-servizz ta’ pagament fir-rigward ta’ pagamenti
transkonfinali fil-munita nazzjonali ta’ Stat Membru li jkun innotifika d-decizjoni tieghu li jestendi l-applikazzjoni ta’ dan
ir-Regolament ghall-munita nazzjonali tieghu skont I-Artikolu 13 ghandhom ikunu l-istess daqs l-imposti li dak il-fornitur
ta’ servizz ta’ pagament jitlob mill-utenti tas-servizz ta’ pagament ghal pagamenti nazzjonali ekwivalenti tal-istess valur u
fl-istess munita.

() Direttiva 2013/36/UE tal-Parlament Ewropew u tal-Kunsill tas-26 ta’ Gunju 2013 dwar l-aécess ghall-attivita tal-istituzzjonijiet ta’
kreditu u s-supervizjoni prudenzjali tal-istituzzjonijiet ta’ kreditu u tad-ditti tal-investiment, li temenda d-Direttiva 2002/87KE u li
thassar id-Direttivi 2006/48/KE u 2006/49/KE (GU L 176, 27.6.2013, p. 338).

() Direttiva 2009/110/KE tal-Parlament Ewropew u tal-Kunsill tas-16 ta’ Settembru 2009 dwar il-bidu, l-ezer¢izzju u s-supervizjoni
prudenzjali tan-negozju tal-istituzzjonijiet tal-flus elettronici li temenda d-Direttivi 2005/60/KE u 2006/48/KE u li thassar id-Direttiva
2000/46/KE (GU L 267, 10.10.2009, p. 7).

(") Rakkomandazzjoni tal-Kummissjoni 2003/361/KE tas-6 ta’ Mejju 2003 dwar id-definizzjoni ta’ intraprizi mikro, zghar u medji

(GUL 124, 20.5.2003, p. 36).

3. Fejnissir il-valutazzjoni, bl-ghan ta’ konformita mal-paragrafu 1, tal-livell tal-imposti ghal hlas transkonfinali, fornitur
tas-servizz tal-hlas ghandu jidentifika I-hlas nazzjonali ekwivalenti ghalih. L-awtoritajiet kompetenti ghandhom johorgu
linji gwida biex jidentifikaw hlasijiet nazzjonali ekwivalenti fejn iqisu li jkun mehtieg. L-awtoritajiet kompetenti tal-Istati
Membri ghandhom jikkoperaw b'mod attiv fi hdan il-Kumitat tal-Hlasijiet stabbilit bl-Artikolu 85(1) tad-Direttiva
2007/64/KE biex jizguraw il-konsistenza mal-linji gwida ghall-hlasijiet nazzjonali korrispondenti.

4. Il-paragrafi 1 u 2 ma ghandhomx japplikaw ghall-imposti fuq il-kambju tal-munita.

Artikolu 4
L-imposti fuq il-kambju tal-munita b’rabta mat-tranzazzjonijiet permezz ta’ kard

1. Fir-rigward tar-rekwiziti ta’ informazzjoni dwar l-imposti fuq il-kambju tal-munita u r-rata tal-kambju applikabbli, kif
stabbilit fl-Artikolu 45(1), I-Artikolu 52, punt (3), u I-Artikolu 59(2) tad-Direttiva (UE) 2015/2366, il-fornituri tas-servizzi
ta’ pagament u l-partijiet li jipprovdu servizzi ta’ kambju tal-munita fautomated teller machine (ATM) jew fil-punt ta’ bejgh,
kif imsemmi fl-Artikolu 59(2) ta’ dik id-Direttiva, ghandhom jesprimu l-imposti totali fuq il-kambju tal-munita bhala
margni percentwali fuq l-aktar rata ta’ referenza ricenti tal-kambju tal-euro disponibbli mahruga mill-Bank Centrali
Ewropew (BCE). Dak il-margni ghandu jigi zvelat lill-pagatur gabel tinbeda t-tranzazzjoni ta’ pagament.

2. Il-fornituri tas-servizzi ta’ pagament ghandhom ukoll jaghmlu l-margni msemmi fil-paragrafu 1 pubbliku b'mod
komprensibbli u facilment accessibbli fuq pjattaforma elettroniku disponibbli b'mod wiesa’ u facilment accessibbli.

3. Minbarra l-informazzjoni msemmija fil-paragrafu 1, parti li tipprovdi servizz ta’ kambju tal-munita fil-punt ta’ bejgh
jew PATM ghandha tipprovdi lill-pagatur l-informazzjoni li gejja qabel tinbeda t-tranzazzjoni ta’ pagament:

(a) l-ammont li ghandu jithallas lill-benefi¢jarju fil-munita uzata mill-beneficjarju;

(b) l-ammont li ghandu jithallas mill-pagatur fil-munita tal-kont tal-pagatur.

4. Parti li tipprovdi servizzi ta’ kambju tal-munita PATM jew fil-punt ta’ bejgh ghandha turi b’'mod ¢ar l-informazzjoni
msemmija fil-paragrafu 1 fATM jew fil-punt ta’ bejgh. Qabel I-tinbeda t-tranzazzjoni ta’ pagament, dik il-parti ghandha
tinforma wkoll lill-pagatur dwar il-possibbilta li jhallas fil-munita uzata mill-benefi¢jarju u li l-kambju tal-munita jsir
sussegwentement mill-fornitur tas-servizz ta’ pagament tal-pagatur. L-informazzjoni msemmija fil-paragrafi 1 u 3 ghandha
wkoll tkun disponibbli ghall-pagatur fuq mezz li jservi fit-tul wara li tinbeda t-tranzazzjoni ta’ pagament.

5. Il-fornitur tas-servizz ta’ pagament tal-pagatur ghandu, ghal kull kard ta’ pagament mahruga lill-pagatur mill-fornitur
tas-servizz ta’ pagament tal-pagatur u li hija marbuta mal-istess kont, jibghat lill-pagatur messagg elettroniku
bl-informazzjoni msemmija fil-paragrafu 1, minghajr dewmien indebitu wara li I-fornitur tas-servizz ta’ pagament tal-
pagatur jircievi ordni ta’ pagament ghal irtirar ta’ flus kontanti fATM jew pagament fil-punt ta’ bejgh li jkun denominat fi
kwalunkwe munita tal-Unjoni li tkun differenti mill-munita tal-kont tal-pagatur.

Minkejja l-ewwel subparagrafu, tali messagg ghandu jintbaghat darba fkull xahar li fih il-fornitur tas-servizz ta’ pagament
tal-pagatur jir¢ievi minghand il-pagatur ordni ta’ hlas denominata fl-istess munita.

6.  I-fornitur tas-servizz ta’ pagament ghandu jagbel mal-utent tas-servizz ta’ pagament dwar il-kanal jew kanali ta’
komunikazzjoni elettronika disponibbli b'mod wiesa’ u facilment accessibbli li permezz taghhom il-fornitur tas-servizz ta’
pagament se jibghat il-messagg imsemmi fil-paragrafu 5.

I-fornitur tas-servizz ta’ pagament ghandu joffri lill-utenti tas-servizz ta’ pagament il-possibbilta li jaghzlu li ma jircevux
il-messaggi elettronici msemmija fil-paragrafu 5.

[I-fornitur tas-servizz ta’ pagament u l-utent tas-servizz ta’ pagament jistghu jaqblu li l-paragrafu 5 u dan il-paragrafu ma
japplikawx kompletament jew parzjalment meta l-utent tas-servizz ta’ pagament ma jkunx konsumatur.

7. L-informazzjoni msemmija fdan Il-Artikolu ghandha tkun ipprovduta minghajr hlas u b'mod newtrali u
komprensibbli.

Artikolu 5

Imposti fuq il-kambju tal-munita relatati mat-trasferimenti tal-kreditu

)

1. Meta servizz tal-kambju tal-munita jkun offrut mill-fornitur tas-servizz ta’ pagament tal-pagatur brabta ma
trasferiment tal-kreditu, kif definit fil-punt (24) tal-Artikolu 4 tad-Direttiva (UE) 2015/2366, li jkun inbeda online
direttament, bl-uzu tal-website jew l-applikazzjoni bankarja mobbli tal-fornitur tas-servizz ta’ pagament, il-fornitur tas-
servizz ta’ pagament, fir-rigward tal-Artikolu 45(1) u l-Artikolu 52, punt (3), ta’ dik id-Direttiva, ghandu jinforma lill-
pagatur gabel tinbeda t-tranzazzjoni ta’ pagament, b'mod car, newtrali u komprensibbli, dwar l-imposti stmati ghas-
servizzi ta’ kambju tal-munita applikabbli ghat-trasferiment tal-kreditu.

2. Qabel tinbeda tranzazzjoni ta’ pagament, il-fornitur tas-servizz ta’ pagament ghandu jikkomunika lill-pagatur, b’mod
car, newtrali u komprensibbli, l-ammont totali stmat tat-trasferiment tal-kreditu fil-munita tal-kont tal-pagatur,
bl-inkluzjoni ta’ kwalunkwe tariffa ta’ tranzazzjoni u kwalunkwe imposta fuq il-kambju tal-munita. Il-fornitur tas-servizz
ta’ pagament ghandu jikkomunika wkoll l-ammont stmat li ghandu jigi ttrasferit lill-benefi¢jarju fil-munita tal-kont tal-
beneficjarju.

Artikolu 6
Mizuri ghall-facilitazzjoni tal-awtomazzjoni tal-hlasijiet

1. I-fornitur tas-servizz tal-hlas ghandu, fejn applikabbli, jikkomunika lill-utent tas-servizz tal-hlas l-identifikatur tan-
numru tal-kont ta’ pagament internazzjonali (IBAN) tal-utent tas-servizz tal-hlas u I-kodici tal-identifikazzjoni tan-negozju
(BIC) tal-fornitur tas-servizz tal-hlas.

Barra minn dan, fejn applikabbli, il-fornitur tas-servizz tal-hlas ghandu jindika I-IBAN tal-utent tas-servizz tal-hlas u I-BIC
tal-fornitur tas-servizz tal-hlas fuq id-dikjarazzjonijiet tal-kont, jew fanness mehmuz maghhom.

I-fornitur tas-servizz tal-hlas ghandu jipprovdi lill-utent tas-servizz tal-hlas, l-informazzjoni mitluba skont dan il-paragrafu,
minghajr hlas.

2. Il-fornitur tas-servizz ta’ pagament jista’ jimponi imposti addizzjonali ma’ dawk diga applikati skont I-Artikolu 3(1)
fuq l-utent tas-servizz ta’ pagament meta dak l-utent jinforma lill-fornitur tas-servizz ta’ pagament biex jesegwixxi
pagament transkonfinali minghajr ma jikkomunika I-IBAN u, meta jkun xieraq u skont ir-Regolament (UE) Nru 260/2012
tal-Parlament Ewropew u tal-Kunsill ('), il-BIC relatat mal-kont ta’ pagament fl-Istat Membru l-iehor. Dawk l-imposti
ghandhom ikunu adatti u konformi mal-ispejjez. Huma ghandhom jigu miftichma bejn il-fornitur tas-servizz ta’ pagament
u l-utent tas-servizz ta’ pagament. Il-fornitur tas-servizz ta’ pagament ghandu jinforma lill-utent tas-servizz ta’ pagament
dwar l-ammont tal-imposti addizzjonali fi zmien bizzejjed minn qabel ma l-utent tas-servizz ta’ pagament jintrabat bi
ftehim bhal dan.

3. Fejn xieraq fir-rigward tan-natura tat-tranzazzjoni tal-hlas koncernat, ghall-fatturat kollu tal-merkanzija u tas-servizzi
fl-Unjoni, fornitur li jaccetta hlasijiet ghal prodotti u servizzi koperti b’dan ir-Regolament ghandu jikkomunika I-IBAN
tieghu u [-BIC tal-fornitur tas-servizz tal-hlas tieghu lill-klijenti tieghu.

Artikolu 7

Obbligi ta’ rappurtar tal-bilanc tal-hlasijiet

1. L-Istati Membri m'ghandhomx jimponu, fuq il-fornituri tas-servizz ta’ pagament, obbligi ta’ rappurtar nazzjonali
msejsa fuq is-saldu, ghall-istatistika tal-bilan¢ ta’ pagamenti relatati ma’ tranzazzjonijiet ta’ pagament tal-klijenti taghhom.

2. Bla hsara ghall-paragrafu 1, l-Istati Membri jistghu jigbru d-data aggregata jew informazzjoni ohra relevanti li tkun
diga disponibbli, sakemm dak il-gbir ma jhallix impatt fuq l-ipproccessar awtomatizzat tal-hlasijiet mill-fornituri tas-
servizz tal-hlas u jista’ jigi totalment awtomatizzat mill-fornituri tas-servizz tal-hlas.

(') Regolament (UE) Nru 260/2012 tal-Parlament Ewropew u tal-Kunsill tal-14 ta’ Marzu 2012 li jistabbilixxi rekwiziti teknici u tan-
negozju ghat-trasferimenti ta’ kreditu u debiti diretti bl-euro u li jemenda r-Regolament (KE) Nru 924/2009 (GU L 94, 30.3.2012,
p. 22).



30.7.2021 1l-Gurnal Ufficjali tal-Unjoni Ewropea L 274/27

Artikolu 8

Awtoritajiet kompetenti

L-Istati Membri ghandhom jinnominaw l-awtoritajiet kompetenti responsabbli biex jizguraw il-konformita ma’ dan
ir-Regolament.

L-Istati Membri ghandhom jinnotifikaw lill-Kummissjoni minghajr dewmien bi kwalunkwe bdil li jikkoncerna l-awtoritajiet
kompetenti li dwarhom giet notifikata skont it-tieni paragrafu tal-Artikolu 9 tar-Regolament (KE) Nru 924/20009.

L-Istati Membri ghandhom jitolbu lill-awtoritajiet kompetenti biex jissorveljaw il-konformita ma’ dan ir-Regolament b’'mod
effettiv u biex jichdu l-mizuri kollha mehtiega biex tigi Zgurata l-konformita.

Artikolu 9

Proceduri ghall-ilmenti ghal ksur allegat ta’ dan ir-Regolament

1. L-Istati Membri ghandhom jipprovdu proceduri li jippermettu lill-utenti ta’ servizz tal-hlas u lil partijiet ohra
interessati li jressqu lmenti lill-awtoritajiet kompetenti fir-rigward ta’ allegat ksur ta’ dan ir-Regolament minn fornituri ta’
servizz tal-hlas.

2. Fejn xieraq u minghajr pregudizzju ghad-dritt li jinfethu procedimenti fil-qorti skont il-ligi proc¢edurali nazzjonali,

l-awtoritajiet kompetenti ghandhom jinformaw lil kwalunkwe parti li tkun ressqet l-ilment bl-ezistenza tal-proceduri ghall-
ilmenti u ghar-rimedju bonarju provduti skont l-Artikolu 10.

Artikolu 10

Proceduri ghal ilmenti u rimedji bonarji

1. L-stati Membri ghandhom jipprovdu proceduri xierqa u effettivi ghal ilmenti u rimedji bonarji ghar-rizoluzzjoni ta’
tilwim dwar id-drittijiet u l-obbligi li jirrizultaw minn dan ir-Regolament bejn l-utenti tas-servizz tal-hlas u l-fornituri tas-
servizz tal-hlas taghhom. Ghal dawk l-ghanijiet I-Istati Membri ghandhom jinnominaw il-korpi responsabbli.

2. L-Istati Membri ghandhom jinnotifikaw lill-Kummissjoni minghajr dewmien dwar kwalunkwe bdil li jikkonc¢erna
l-korpi li dwarhom giet notifikata skont I-Artikolu 11(2) tar-Regolament (KE) Nru 924/2009.

3. L-Istati Membri jistghu jipprovdu li dan I-Artikolu japplika biss ghall-utenti tas-servizz tal-hlas li jkunu konsumaturi
jew mikrointraprizi. Fdak il-kaz, I-Istati Membri ghandhom jinfurmaw lill-Kummissjoni kif mehtieg.

Artikolu 11

Koperazzjoni transkonfinali

L-awtoritajiet kompetenti u l-korpi responsabbli ghall- proceduri ta’ rimedju bonarju tal-Istati Membri differenti,
imsemmija fl-Artikoli 8 u 10, ghandhom jikkooperaw b'mod attiv u immedjatment sabiex isolvu t-tilwim transkonfinali.
L-Istati Membri ghandhom jizguraw li jkun hemm koperazzjoni.

Artikolu 12
Penali

L-Istati Membri ghandhom jistabbilixxu, r- regoli dwar il-penali applikabbli ghall-ksur ta’ dan ir-Regolament u ghandhom
jiehdu l-mizuri kollha mehtiega biex jizguraw li jigu implimentati. Il-penali previsti ghandhom ikunu -effettivi,
proporzjonati u disswazivi. L-Istati Membri ghandhom, minghajr dewmien, jinnotifikaw lill-Kummissjoni, bi kwalunkwe
emenda li taffettwa r-regoli u I-mizuri li dwarhom giet notifikata skont I-Artikolu 13 tar-Regolament (KE) Nru 924/2009.

Artikolu 13

Applikazzjoni ghall-muniti I-ohrajn i mhumiex l-euro

Stat Membru li ma ghandux l-euro bhala l-munita tieghu u li jiddeciedi li jestendi l-applikazzjoni ta’ dan ir-Regolament
ghall-munita nazzjonali tieghu ghandu jinnotifika lill-Kummissjoni bid-decizjoni tieghu kif mehtieg.

Dik in-notifikazzjoni ghandha tigi ppubblikata fil-Gurnal Uffi¢jali tal-Unjoni Ewropea. L-applikazzjoni estiza ta’ dan
ir-Regolament ghall-munita nazzjonali tal-Istat Membru kkoncernat ghandha tidhol fis-sehh 14-il jum wara dik
il-pubblikazzjoni.

Artikolu 14
Riezami

1. Sad-19 ta’ April 2022, il-Kummissjoni ghandha tipprezenta lill-Parlament Ewropew, lill-Kunsill, lill-BCE u lill-Kumitat
Ekonomiku u So¢jali Ewropew rapport dwar l-implimentazzjoni u l-impatt ta’ dan ir-Regolament, li ghandu jinkludi, b’mod
partikolari:

(a) evalwazzjoni tal-mod kif il-fornituri tas-servizzi ta’ pagament japplikaw l-Artikolu 3 ta’ dan ir-Regolament;

(b) evalwazzjoni tal-izvilupp tal-volumi u l-imposti ghall-pagamenti nazzjonali u transkonfinali fil-muniti nazzjonali tal-
Istati Membri u fl-euro sa mid-data tal- adozzjoni tar-Regolament (UE) 2019/518 tal-Parlament Ewropew u tal-
Kunsill (*?), jigifieri mid-19 ta’ Marzu 2019;

(c) evalwazzjoni tal-impatt tal-Artikolu 3 ta’ dan ir-Regolament dwar l-izvilupp tal-imposti fuq il-kambju tal-munita u
imposti ohra relatati ma’ servizzi ta’ pagament, kemm ghal min ihallas kif ukoll ghall-benefi¢jarji;

(d) evalwazzjoni tal-istima tal-impatt tal-emendar tal-Artikolu 3(1) ta’ dan ir-Regolament biex jigu koperti l-muniti tal-
Istati Membri kollha;

(e) evalwazzjoni ta’ kif il-fornituri tas-servizzi ta’ kambju tal-munita japplikaw ir-rekwiziti ta’ informazzjoni stipulati
fl-Artikoli 4 u 5 ta’ dan ir-Regolament u l-ligijiet nazzjonali li timplimenta I-Artikolu 45(1), l-Artikolu 52, punt (3), u
I-Artikolu 59(2) tad-Direttiva (UE) 2015/2366 u jekk dawk ir-regoli tejbux it-trasparenza tal-imposti fuq il-kambju;

(f) evalwazzjoni ta’ jekk il-fornituri tas-servizzi ta’ kambju tal-munita habbtux wicchom ma’ diffikultajiet, u sa liema punt,
brabta mal-applikazzjoni fil-prattika tal-Artikoli 4 u 5 ta’ dan ir-Regolament u ligijiet nazzjonali li jimplimentaw
l-Artikolu 45(1), I-Artikolu 52, punt (3), u l-Artikolu 59(2) tad-Direttiva (UE) 2015/2366;

(g) analizi kost-benefic¢ji tal-kanali u t-teknologiji ta’ komunikazzjoni li jintuzaw mill-fornituri tas-servizzi ta’ kambju tal-
munita jew li huma disponibbli ghalihom u 1i jistghu jkomplu jtejbu t-trasparenza tal-imposti fuq il-kambju tal-
munita, inkluza evalwazzjoni ta’ jekk hemmx certi kanali li I-fornituri tas-servizzi ta’ pagament ghandhom ikunu
mehtiega joffru biex tintbaghat l-informazzjoni msemmija fl-Artikolu 4; dik l-analizi ghandha tinkludi wkoll
valutazzjoni tal-fattibbilta teknika li l-informazzjoni msemmija fl-Artikolu 4(1) u (3) ta’ dan ir-Regolament tigi Zvelata
simultanjament, qabel tinbeda kull tranzazzjoni, fir-rigward tal-possibbiltajiet kollha ta’ kambju tal-munita disponibbli
fil-punt ta’ bejgh jew FATM;

(h) analizi kost-benefic¢ji tal-introduzzjoni tal-possibbilta ghall-pagaturi li jimblukkaw l-ghazla tal-kambju tal-munita
offruta minn parti ghajr il-fornitur tas-servizz tal-pagament tal-pagatur fATM jew fil-punt ta’ bejgh u li jbiddlu
l-preferenzi taghhom f'dak ir-rigward;

(i) analizi kost-beneficcji tal-introduzzjoni ta’ rekwizit ghall-fornitur tas-servizz ta’ pagament tal-pagatur, li japplika, meta
jipprovdi servizzi ta’ kambju tal-munita b’rabta ma’ tranzazzjoni ta’ pagament individwali, ir-rata tal-kambju tal-munita
li tkun applikabbli fil-mument li tinbeda t-tranzazzjoni meta jsir l-ikklerjar u s-saldu tat-tranzazzjoni.

2. Irrapport imsemmi fil-paragrafu 1 ghandu jkopri mill-inqas il-perjodu mill-15 ta’ Dicembru 2019 sad-
19 ta’ Ottubru 2021. Meta tkun qed thejji r-rapport taghha, il-Kummissjoni tista’ tuza d-data migbura mill-Istati Membri
fir-rigward tal-paragrafu 1 u ghandha tqis l-ispecificitajiet tat-tranzazzjonijiet ta’ pagament varji, filwaqt li taghmel
distinzjoni b'mod partikolari bejn it-tranzazzjonijiet mibdija fil-punt ta’ bejgh u ATM.

(") Regolament (UE) 2019/518 tal-Parlament Ewropew u tal-Kunsill tad-19 ta’ Marzu 2019 li jemenda r-Regolament (KE) Nru 924/2009
fir-rigward ta’ certi imposti fuq hlas transkonfinali fI-Unjoni u l-imposti fuq il-kambju tal-munita (GU L 91, 29.3.2019, p. 36).

Artikolu 15
Thassir
Ir-Regolament (KE) Nru 924/2009 hu mhassar.
Referenzi ghar-Regolament mhassar ghandhom jigu interpretati bhala referenzi ghal dan ir-Regolament u ghandhom
jingraw skont it-tabella ta’ korrelazzjoni fl-Anness IL
Artikolu 16
Dhul fis-sehh

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu f1I-Gurnal Uffi¢jali tal-Unjoni
Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, I-14 ta’ Lulju 2021.

Ghall-Parlament Ewropew Ghall-Kunsill
1l-President 1I-President
D. M. SASSOLI A.LOGAR

ANNESS 1
Regolament imhassar flimkien mal-lista tal-emendi successivi tieghu
Regolament (KE) Nru 924/2009

tal-Parlament Ewropew u tal-Kunsill
(GUL 266, 9.10.2009, p. 11)

Regolament (UE) Nru 260/2012 (Ir-referenzi maghmula
tal-Parlament Ewropew u tal-Kunsill mill-Artikolu 17
(GUL 94, 30.3.2012, p. 22) ghall-Artikoli 2, 3, 4, 5, 7 u 8 biss)

Regolament (UE) 2019/518
tal-Parlament Ewropew u tal-Kunsill
(GUL 91, 29.3.2019, p. 36)

ANNESS II

Tabella ta’ Korrelazzjoni

Regolament (KE) Nru 924/2009 Dan ir-Regolament

Artikolu 1(1), (2) u (3)
Artikolu 1(4)
Artikolu 2
Artikolu 3(1)
Artikolu 3(1a)
2
Artikolu 3(4)
Artikolu 3a

Artikolu 3

Artikolu 3b

Artikolu 4(1)

Artikolu 4(3)

Artikolu 4(4)

Artikolu 5

Artikolu 6

Artikolu 7

Artikolu 9, l-ewwel paragrafu
Artikolu 9, it-tieni paragrafu
Artikolu 9, it-tielet paragrafu
Artikolu 9, ir-raba’ paragrafu
Artikolu 10(1), l-ewwel subparagrafu
Artikolu 10(1), it-tieni subparagrafu
Artikolu 10(2)

Artikolu 11

Artikolu 12

Artikolu 13

Artikolu 14(1)

Artikolu 14(2)

Artikolu 14(3)

Artikolu 15

Artikolu 16

Artikolu 17

Artikolu 1(1), (2) u (3)
Artikolu 2

Artikolu 3(1)
Artikolu 3(2)
Artikolu 3(3)
Artikolu 3(4)
Artikolu 4

Artikolu 5

Artikolu 6(1)
Artikolu 6(2)
Artikolu 6(3)

Artikolu 7

Artikolu 8, l-ewwel paragrafu
Artikolu 8, it-tieni paragrafu

Artikolu 8, it-tielet paragrafu
Artikolu 9(1)

Artikolu 9(2)

Artikolu 10

Artikolu 11

Artikolu 12

Artikolu 13

Artikolu 14
Artikolu 15
Artikolu 16
Anness |

Anness II

